
 

 

 

 

ᐱᕙᓪᓕᐊᔪᑦ ᐅᖃᐅᓯᐅᔪᑦ − ᐅᑭᐅᖅᑕᖅᑐᒥ ᓯᕗᓕᖅᑏᑦ ᓴᖅᑭᑦᑎᕗᑦ 

ᐅᑭᐅᖅᑕᖅᑐᒥᐅᓂᒃ ᐅᖃᐅᓯᖃᖅᖢᑎᒃ ᐃᑦᑐᐃᑦ ᑲᑎᒪᔨᖏᑕ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐅᓂᒃᑳᖓᓂᒃ 
 

ᔭᓗᓇᐃ (ᔪᓚᐃ 7, 2023) – ᐅᓪᓗᒥ, ᑳᓚᐃ ᑳᒃᕋᓐ, ᓄᓇᑦᓯᐊᕐᒥ ᓯᕗᓕᖅᑎ ᐊᒻᒪ ᐃᒃᓯᕙᐅᑕᖅ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐊᒻᒪᓗ ᓄᓇᕗᒻᒥ ᓯᕗᓕᖅᑎ ᐲᔾᔭᐃ ᐊᕿᐊᕈᖅ ᐊᒻᒪ 

ᔫᑳᓐ ᓯᕗᓕᖅᑎᖓ ᕌᓐᔾ ᐱᓚᐃ ᓴᖅᑭᑦᑎᖅᑲᐅᕗᑦ ᐅᑯᓂᖓ ᑎᑎᕋᖅᓯᒪᔪᓂᒃ ᑲᓇᑕᒥ 

ᒪᓕᒐᓕᐊᕆᔭᓂᒃ ᖃᐅᔨᓴᖅᑎᑦ ᑲᑎᒪᔨᕋᓛᖏᓐᓄᑦ ᑲᓇᑕᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ, 

ᓴᐳᓐᓂᐊᖅᑎᓄᑦ ᐊᒻᒪ ᐅᓇᓕᐅᓚᐅᖅᓯᒪᔪᓄᑦ ᐅᓂᒃᑳᒥᒃ ᑕᐃᒎᓯᓕᒃ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑐᒦᑎᑦᑕᐃᓕᓂᖅ ᓯᕘᕋᓵᖅᑕᐅᑎᓪᓗᒍ: ᑐᐊᕕᕐᓇᖅᑐᑦ ᐱᔭᐅᔭᕆᐊᓖᑦ ᐊᓯᔾᔨᖅᑐᓄᑦ 

ᒐᕙᒪᓕᕆᔾᔪᓯᕐᓄᑦ ᐊᒻᒪ ᐊᕙᑎᒧᑦ ᓄᓇᐅᑉ ᑕᐅᑦᑐᐊᓄᑦ: 

"ᐱᓇᓱᐊᕈᓯᐅᓚᐅᖅᑐᒥᑦ ᐅᐊᓕᓂᕐᒥᑦ ᓯᕗᓕᖅᑏᑦ ᑲᑎᒪᓂᖃᖅᑎᓪᓗᒋᑦ, ᐅᖃᐅᓯᖃᓚᐅᖅᑐᒍᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᑦ ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᖁᑖᓂᑦ. ᓄᓇᓕᕆᓂᖅ ᐅᑭᐅᖅᑕᖅᑐᒥ 

ᐊᓯᔾᔨᖅᐸᓪᓕᐊᖕᒪᑦ, ᑲᓇᑕᒥᓗ ᐊᖑᒻᒪᑎᔭᕆᐊᖃᖅᖢᑎᒃ ᓄᓇᓕᖕᒥᐅᑦ ᓄᓇᓖᓪᓗ 

ᐊᖑᒻᒪᑎᖁᓪᓗᒋᑦ. 

"ᑲᓇᑕᒥ ᒪᓕᒐᓕᐊᕆᔭᓂᒃ ᖃᐅᔨᓴᖅᑎᑦ ᑲᑎᒪᔨᕋᓛᑦ ᐅᓂᒃᑳᖏᑦ ᐱᔾᔪᑎᖃᓪᓗᐊᑕᖅᐳᑦ ᐱᖓᓱᓂᒃ 

ᐱᔾᔪᑕᐅᔪᓂᒃ: ᓄᓇᕐᔪᐊᕐᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᕙᑎᖃᕐᓂᖅ ᐊᒻᒪ ᐅᑭᐅᖅᑕᖅᑐᒥ; 

ᐅᑭᐅᖅᑕᖅᑐᒥᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᒻᒪ ᐊᑐᐃᓐᓇᖃᕐᓂᖅᓴᐅᓕᕐᓗᑎᑦ ᓄᓇᓂᑦ 

ᐊᕕᒃᑐᖅᓯᒪᔪᒧᑦ; ᐊᒻᒪ ᐅᓇᑕᖅᑐᒃᓴᑦ ᐊᔪᙱᓐᓂᕆᔭᖏᑦ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᐊᐅᓚᔪᓐᓇᐅᑎᑦ ᐅᑭᐅᖅᑕᖅᑐᒥ. 

"ᐅᑭᐅᖅᑕᖅᑐᕐᒥᐅᑦ ᐅᑭᐅᖅᑕᖅᑐᒥᐅᓪᓗ ᐊᑦᑕᕐᓇᙱᑦᑐᒦᖁᓪᓗᒋᑦ, ᖃᓄᐃᙱᑦᑎᐊᕐᓗᑎᒃ ᐊᒻᒪ 

ᑲᒪᒋᔭᐅᑦᑎᐊᕐᓗᑎᒃ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᐅᑭᐅᖅᑕᖅᑐᒥ ᓯᕗᓕᖅᑎᓕᒫᓄᑦ. 

ᐅᒡᒍᐊᓇᖅᑑᒐᓗᐊᖅ ᐃᓚᖏᑦ ᓄᓇᕐᔪᐊᕐᒥ ᖃᓄᐃᓕᐅᕐᓂᐅᔪᑦ, ᐅᔾᔨᕈᓱᓕᖅᐹᓪᓕᖅᓯᒪᔪᑦ 

ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᒻᒪᓗ ᐱᒋᔭᐅᓂᖓᓄᑦ. ᐅᕙᖓ, ᐅᑭᐅᖅᑕᖅᑐᒥᓗ 

ᐱᓕᕆᖃᑎᒋᕙᒃᑕᒃᑲ ᔫᑳᓐᒥ ᓄᓇᕗᒻᒥᓗ, ᑭᒡᒐᖅᑐᐃᖃᑦᑕᖅᓯᒪᕗᒍᑦ ᐅᑭᐅᖅᑕᖅᑐᒥ 

ᖁᐊᖅᓵᕐᓇᖅᑎᑦᑎᑦᑕᐃᓕᒪᓂᕐᒥᒃ ᑲᓇᑕᒥᐅᑕᐅᓂᕐᒥᒡᓗ ᐃᒃᐱᒋᔭᖃᑦᑎᐊᖅᑐᓂᒃ ᐅᑭᐅᖅᑕᖅᑐᒥ 

ᓄᓇᖃᖅᑳᖅᑐᓪᓗ ᓂᐱᖏᓐᓂᒃ. 

"ᑐᙵᓱᒃᑎᑦᑎᕗᒍᑦ ᐊᑐᓕᖁᔭᐅᓯᒪᔪᓂᒃ ᐅᓄᖅᑐᓄᑦ−ᑐᕌᖓᔪᓂᒃ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐊᖑᒻᒪᑎᔪᓂᒃ ᓄᓇᓕᖕᓂ ᐊᒻᒪ ᓄᓇᕘᒥ ᐱᔭᐅᔭᕆᐊᓕᖕᓂᒃ, 

ᐱᐅᓯᒋᐊᖅᑕᐅᓗᑎᒃ ᐃᑭᐊᖅᑭᕕᒃᑰᕈᓐᓇᐅᑎᑦ ᐊᑦᑕᑕᕐᕕᐅᔪᓐᓇᖅᑐᑦ, ᐊᒻᒪ ᐃᓄᖕᓄᑦ ᐊᒻᒪ 

ᒪᑭᒪᔾᔪᑎᓄᑦ ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑦᑎᓗᑎᒃ ᐅᑭᐅᖅᑕᖅᑐᒥ ᓄᓇᓕᖕᓄᑦ. ᑕᒪᓐᓇ 

ᑐᓴᖅᑎᑦᑎᓂᐅᔪᖅ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ ᓯᕗᕙᕆᐊᖅᓯᒪᖕᒪᑕ ᐊᒻᒪᓗ ᖁᕕᐊᓇᖅᐳᖅ 

ᑕᑯᓪᓗᓂ ᐅᖃᐅᓯᕐᒥᒃ ᑕᕝᕙᓂ ᐅᓂᒃᑳᒥ. 

https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf


"ᑮᓇᐅᔭᓕᐅᕋᓱᐊᕐᓂᖅ ᐊᒻᒪ ᐃᓅᖃᑎᒌᓂᒃ ᓴᐳᔾᔨᓂᖅ ᐃᓄᖕᓂᒃ ᐅᑭᐅᖅᑕᖅᑐᒥ ᓄᓇᖃᖅᑐᓂᒃ 

ᐱᕐᔪᐊᖑᖕᒪᑦ ᑲᓇᑕᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ. ᐅᑭᐅᖅᑕᖅᑐᒥ ᑮᓇᐅᔭᓂᒃ ᐊᑐᓗᐊᙱᒃᑯᑦᑕ, 

ᓲᕐᓗ ᐃᓅᓇᓱᖕᓂᐅᑉ ᐊᑭᖓ, ᐱᓗᐊᖅᑐᒥᒃ ᓂᖀᑦ ᐊᑭᑦᑐᖅᐸᓪᓕᐊᓂᖏᑦ ᐊᒻᒪ ᐅᖅᓱᐊᓗᐃᑦ 

ᐊᑭᑦᑐᖅᐸᓪᓕᐊᓂᖏᑦ, ᐅᑭᐅᖅᑕᖅᑐᒥᐅᓂᒃ ᐊᔭᐅᖅᑐᐃᓕᕐᓂᐊᖅᐳᑦ, ᑖᒃᑯᐊᓴᐃᓐᓇᐃᑦ ᐃᓄᐃᑦ 

ᐃᑲᔪᖅᑐᐃᕙᒃᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᓴᐳᔾᔨᓂᕐᒥᒃ ᐊᒻᒪ ᑲᓇᑕᒥᐅᑕᐅᓂᕐᒥᒃ. 

"ᖁᕕᐊᓇᙱᑦᑐᖅ ᐅᓂᒃᑳᖅ ᓇᓗᓇᐃᖅᓯᖕᒪᑦ "ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑦᑕᕐᓇᕈᑕᐅᓕᕈᓐᓇᕐᒪᑦ ᕿᑎᕐᒥᐅᓂ ᐊᒻᒪ ᐊᒃᑐᐃᓂᖃᕐᔪᐊᖅᖢᓂ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ 

ᐅᑭᐅᖅᑕᖅᑐᒥ." ᑲᓇᑕᐅᑉ ᐅᑭᐅᖅᑕᖅᑐᖓ ᐅᖅᑰᓯᕙᓪᓕᐊᑎᓪᓗᒍ ᑎᓴᒪᐃᖅᓱᓪᓗᐊᖅᖢᒍ 

ᓱᒃᑲᓴᕐᓂᖅᓴᐅᑎᓪᓗᒍ ᓄᓇᕐᔪᐊᓕᒫᒥᑦ, ᐊᑦᑕᕐᓇᕐᔪᐊᖅᐳᖅ ᑭᖑᕙᕆᐊᖅᑎᑦᑎᒃᑲᓐᓂᕆᐊᒃᓴᖅ. 

"ᑐᕌᒐᕆᔭᐅᔪᖅ ᑲᓇᑕᒥ ᐅᓇᑕᖅᑐᒃᓴᓄᑦ, ᐲᔭᐃᕝᕕᐅᓚᐅᖅᑎᓪᓗᒋᑦ ᐃᓯᐊᕿᔪᑦ 2050−ᒧᑦ 

ᑎᑭᓪᓗᒍ, ᐱᔭᕆᐊᖃᕐᓂᐊᖅᐳᑦ ᐊᖏᔪᒻᒪᕆᖕᓂᒃ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ 

ᖃᐅᔨᔭᐅᓯᒪᔪᓂᒃ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᓴᓗᒪᔪᓂᒃ ᐆᒻᒪᖅᑯᑎᑐᕈᓯᕐᓂᒃ ᐊᕕᒃᑐᖅᓯᒪᔪᓂ 

ᐊᑐᖅᑕᐅᖃᑦᑕᕐᓂᑯᓂᒃ ᐅᖅᓱᐊᓗᒃᓴᓂᒃ. ᑲᓇᑕᒥ ᑮᓇᐅᔭᓕᐅᕈᑕᐅᓇᓱᒃᑐᑦ ᓴᓗᒪᔪᒥᒃ 

ᐆᒻᒪᖅᑯᑎᑐᕐᓂᕐᒧᑦ ᐅᑭᐅᖅᑕᖅᑐᒥ 

ᐅᑭᐅᖅᑕᖅᑐᒥ ᓴᐳᔾᔨᓂᖅ, ᑭᓯᐊᓂᑦᑕᐅᖅ ᐊᑭᑭᓪᓕᕚᓪᓕᕈᑕᐅᓂᐊᕐᒥᔪᖅ ᐃᓅᓇᓱᖕᓂᐅᑉ ᐊᑭᖓ 

ᐅᑭᐅᖅᑕᖅᑐᒥᐅᓄᑦ ᐊᑭᑦᑐᖅᐸᓪᓕᐊᔪᒻᒪᕆᐅᔪᓄᑦ ᐅᖅᓱᐊᓗᖕᓄᑦ. 

"ᐊᓕᐊᓇᐃᒍᓱᒃᐳᒍᑦ ᑕᑯᔪᓐᓇᕋᑦᑕ ᐊᑐᓕᖁᔭᐅᓯᒪᔪᓂᒃ ᑕᑯᒃᓴᐅᑎᑦᑎᔪᓂᒃ ᐱᒻᒪᕆᐅᓂᖓᓂᒃ 

ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪ ᐊᖏᖃᑎᒌᒍᑎᑦ ᐱᔪᓐᓇᐅᑎᖏᓐᓂᒃ ᑎᒍᒥᐊᖅᑏᑦ 

ᑲᑎᒪᑎᓪᓗᒋᑦ. ᑕᒪᓐᓇ ᐱᕚᓪᓕᕈᑕᐅᑐᐃᓐᓇᙱᓚᖅ ᓄᓇᖃᖅᑳᖅᑐᑦ ᖃᐅᔨᒪᓂᖏᓐᓄᑦ 

ᐊᔪᙱᓐᓂᕆᔭᖏᓐᓄᓪᓗ; ᐱᔾᔪᑎᖃᕐᒥᔪᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓚᐅᖃᑕᐅᓂᕐᒥᒃ 

ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ. 

ᓯᕗᓕᖅᑏᑦ ᑎᓕᐅᕆᒃᑲᓐᓂᓚᐅᖅᐳᑦ NORAD−ᑯᑦ ᓄᑖᙳᕆᐊᖅᑎᑦᑎᓂᖏᑦ 

ᐊᑐᖅᑕᐅᔪᓐᓇᕐᓂᖏᓐᓂᒃ ᐊᑑᑎᖃᕐᓗᑎᒃ ᐱᓕᕆᔾᔪᑕᐅᓗᑎᒃ ᒪᑭᒪᔾᔪᑎᓄᑦ ᐋᖅᑭᒋᐊᕈᑎᓄᑦ 

ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ. 

"ᐱᒻᒪᕆᐅᓛᖑᔪᖅ ᑲᓇᑕᐅᑉ ᒐᕙᒪᒃᑯᖏᑦ ᓈᓚᑐᐃᓐᓇᙱᓪᓗᑎᒃ ᐃᓚᐅᑎᑦᑎᑐᐃᓐᓇᙱᓪᓗᑎᒡᓗ 

ᓄᓇᓕᖕᒥᐅᓂᑦ, ᐅᑭᐅᖅᑕᖅᑐᒥᐅᓂᑦ ᓄᓇᖃᖅᑳᖅᓯᒪᔪᓂᒡᓗ ᓯᕗᓕᖅᑎᓂᑦ ᐱᖓᓱᓂᑦ 

ᐅᑭᐅᖅᑕᖅᑐᒥᐅᓂᑦ ᐱᕙᓪᓕᐊᑎᑦᑎᓕᕌᖓᑕ ᓴᐳᔾᔨᓂᕐᒧᑦ ᐊᑐᐊᒐᓂᑦ ᐅᑭᐅᖅᑕᖅᑐᒥᑦ 

ᓴᐳᒻᒥᔭᐅᓂᕐᒧᑦ, ᑭᓯᐊᓂᓕ ᐱᒻᒪᕆᐅᕗᖅ ᑲᓇᑕ ᖃᓄᐃᓕᐅᕆᐊᕐᓗᓂ ᐱᕈᖅᓴᐃᓗᓂᓗ 

ᐅᑭᐅᖅᑕᖅᑐᒥ." 

ᓱᓕᔪᑦ: 

• ᒪᐃ 2023−ᒥ, ᐅᑭᐅᖅᑕᖅᑐᒥ ᓯᕗᓕᖅᑏᑦ ᓴᖅᑭᑦᑎᓚᐅᖅᐳᑦ ᑐᓴᒐᒃᓴᒥᒃ ᐃᓚᖃᖅᑐᒥᒃ 

ᐃᑲᔪᖅᓱᖅᑕᐅᒃᑲᓐᓂᕈᒪᓪᓗᑎᒃ ᐊᐅᓚᔪᓐᓇᐅᑎᓄᑦ ᐊᒻᒪ ᓴᓗᒪᔪᓂᒃ ᐆᒻᒪᖅᑯᑎᓄᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ, ᐃᓚᓕᐅᔾᔭᐅᓪᓗᑎᒃ ᑮᓇᐅᔭᓕᐅᕋᓱᐊᕈᑎᑦ ᑲᓇᑕᒥ ᐊᒻᒪ 

ᐃᓛᒃᑰᖅᑐᓂᒃ ᐱᓕᕆᔨᐅᖃᑕᐅᔪᓂᒃ ᐃᑲᔪᖅᓱᕐᓗᒋᑦ ᐅᑭᐅᖅᑕᖅᑐᒥ ᐱᔭᐅᔾᔭᐃᖅᓯᒪᔪᑦ 

ᐊᒻᒪ ᓇᖕᒥᓂᕆᔭᑦ. 

• ᒪᐃ 2022−ᒥ, ᐅᑭᐅᖅᑕᖅᑐᒥ ᓯᕗᓕᖅᑏᑦ ᐊᒻᒪ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᑦ 

ᐅᑭᐅᖅᑕᖅᑐᒥ ᓴᖅᑭᑦᑎᓚᐅᖅᐳᑦ ᐅᑭᐅᖅᑕᖅᑐᓕᒫᒥ ᓯᕗᓕᖅᑏᑦ ᐅᖃᐅᓯᒃᓴᖏᓐᓂᒃ ᓯᓚ 

ᐊᓯᔾᔨᖅᐸᓪᓕᐊᔪᒧᑦ, ᐃᓚᖃᖅᖢᓂ ᑲᓇᑕᒥ ᒐᕙᒪᒃᑯᑦ ᐅᔾᔨᕆᔭᐅᕚᓪᓕᖁᓪᓗᒋᑦ, 

ᑮᓇᐅᔭᓕᐅᕋᓱᐊᕐᓗᑎᒃ ᐊᒻᒪ ᐃᑲᔪᖅᑐᐃᓗᑎᒃ ᓯᓚ 

ᐊᓯᔾᔨᖅᐸᓪᓕᐊᔪᒧᑦ−ᐊᓯᔾᔨᖅᓴᕋᐃᑦᑐᓂᒃ ᐊᐅᓚᔪᓐᓇᐅᑎᓂᒃ ᐃᑲᔪᖅᓱᕐᓗᒋᑦ 

ᐊᑦᑕᕐᓇᖅᑐᒦᑦᑕᐃᓕᒪᐃᓐᓇᖅᑐᑦ ᐊᒻᒪ ᐊᓯᔾᔨᖅᓴᕋᐃᑦᑐᑦ ᐅᑭᐅᖅᑕᖅᑐᒥ ᓄᓇᓖᑦ ᐊᒻᒪ 

https://www.eia.gov.nt.ca/en/priorities/relations-federal-provincial-territorial-and-international-governments/pan-northern
https://www.eia.gov.nt.ca/en/priorities/relations-federal-provincial-territorial-and-international-governments/pan-northern


ᒪᑭᒪᔾᔪᑎᓄᑦ ᐊᐅᓚᔪᓐᓇᐅᑎᓄᑦ. 

ᐊᑦᑕᑕᕐᕕᐅᔪᓐᓇᕐᒥᔪᑦ: 

• ᑲᓇᑕᒥ ᒪᓕᒐᓕᐊᕆᔭᓂᒃ ᖃᐅᔨᓴᖅᑎᑦ ᐱᕙᓪᓕᐊᔪᑦ 

• ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑕᐃᓕᓂᖅ ᓯᕗᕋᓵᖅᑕᐅᔪᖅ: ᑐᐊᕕᕐᓇᖅᑐᑦ ᐱᔭᐅᔭᕆᐊᓖᑦ 

ᐊᓯᔾᔨᖅᑐᓄᑦ ᒐᕙᒪᓕᕆᔾᔪᓯᕐᓄᑦ ᐊᒻᒪ ᐊᕙᑎᒧᑦ ᓄᓇᐅᑉ ᑕᐅᑦᑐᐊᓄᑦ 

ᑐᒃᓯᕋᕈᒪᒍᕕᑦ ᑐᓴᒐᒃᓴᒃᑖᕈᓐᓇᐅᑎᒥᒃ, ᖃᐅᔨᒋᐊᕐᕕᒋᔪᓐᓇᖅᐸᑦ: 
 

ᒥᓂᔅᑕᐃᑦ ᑐᓴᐅᒪᑎᑦᑎᔨᖓᑦ 

ᓄᓇᑦᑎᐊᑉ ᒐᕙᒪᒃᑯᖏᑦ 

presssecretary@gov.nt.ca 
 

ᑐᑭᒧᐊᒃᑎᑦᑎᔨ ᑐᓴᐅᒪᖃᑦᑕᐅᑎᓂᕐᒧᑦ, 

ᒥᓂᔅᑕᐅᖃᑎᒌᑦ ᐊᒡᓚᒡᕕᖓᓂ ᔫᑳᓐ−ᒥ 

Jordan.Owens@yukon.ca 
 

ᓯᕗᓕᖅᑎᐅᑉ ᐱᕙᓪᓕᐊᔪᓄᑦ 

ᑎᑎᕋᖅᑎᖓ ᓄᓇᕗᑦ ᒐᕙᒪᖓᑕ 

BBrown6@gov.nu.ca 

https://sencanada.ca/en/info-page/parl-44-1/secd-arctic-defence/#collapse-thereport
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf
https://sencanada.ca/content/sen/committee/441/SECD/reports/2023-06-28_SECD_ArcticReport_e.pdf

